
Norma primeira. Admisión 
 
 
1.4 Retomar unha titulación trasladada 
 

Quen iniciara unha titulación de grao nesta universidade e, logo de trasladar o seu expediente académico a 
outra universidade ou a outra titulación da UVigo, e desexe retomar os mesmos estudos no mesmo centro no que os 
iniciou, terá que solicitalo iniciando o procedemento correspondente na sede electrónica. 

 
No caso de estudantes que iniciaran un Programa Académico de Simultaneidade de dobres titulacións de 

grao con itinerario específico (en adiante Programa de Simultaneidade) na Universidade de Vigo, só poderá solicitarse 
a readmisión ao mesmo programa cando o traslado do expediente se producise para cursar ese mesmo programa ou 
outro equivalente noutra universidade ou, de ser o caso, noutro centro da UVigo 
 

Os centros poderán readmitir estudantes na titulación que desexen retomar sempre que se teñan superados 
nela un mínimo de 6 créditos. Neste cómputo non se terán en conta os créditos obtidos por recoñecemento. 
 

No suposto de que o plan de estudos estea en proceso de extinción, e sempre que se teña que cursar algunha 
materia da que non se imparta docencia, a readmisión tería que facerse mediante a adaptación ao último plan de 
estudos implantado na titulación. 
 

 Cando a persoa solicitante desexe retomar a mesma titulación nun centro distinto daquel no que 
iniciou os estudos na UVigo, poderá solicitar, no mesmo curso académico, a readmisión regulada neste apartado e o 
cambio de centro previsto no apartado 1.6.1 desta convocatoria, sempre que o mesmo título de grao se imparta en 
máis dun centro da UVigo. Nestes casos, a matrícula no centro de destino quedará condicionada á resolución favorable 
de ambos procedementos, á existencia de prazas ofertadas para cambio de centro e ao cumprimento dos requisitos 
establecidos no regulamento polo que se establece o réxime de cambio de centro en titulacións de grao co mesmo plan 
de estudos. 

https://sede.uvigo.gal/public/catalog-detail/retomarestudos

